პროექტი

საქართველოს მთავრობის

დადგენილება №
2016 წლის                                      ქ. თბილისი

,,C ჰეპატიტის მართვის პირველი ეტაპის ღონისძიებების უზრუნველყოფის თაობაზე სახელმწიფო პროგრამის დამტკიცების შესახებ“ საქართველოს მთავრობის 2015 წლის 20 აპრილის N169

დადგენილებაში ცვლილების შეტანის თაობაზე

მუხლი 1. ,,ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, ,,C ჰეპატიტის მართვის პირველი ეტაპის ღონისძიებების უზრუნველყოფის თაობაზე სახელმწიფო პროგრამის დამტკიცების შესახებ“ საქართველოს მთავრობის 2015 წლის 20 აპრილის N169 დადგენილებაში (www.matsne.gov.ge; 21/04/2015; 470000000.10.003.018554) შეტანილ იქნეს ცვლილება და დადგენილებით დამტკიცებული დანართის (,,C ჰეპატიტის მართვის სახელმწიფო პროგრამა) :


1. მე-19 მუხლის პირველ პუნქტს ,,ბ“ ქვეპუნქტის შემდეგ დაემატოს ,,ბ1“ ქვეპუნქტი შემდეგი რედაქციით:

 
,,ბ1) ამ პუნქტის „ა“ ქვეპუნქტის ფარგლებში შესყიდული ტესტებისა და სახარჯი მასალების გაცემა მოთხოვნის მიხედვით, იმ სამედიცინო დაწესებულებებზე, რომლებიც ამბულატორიულად/დღის სტაციონარის პირობებში ახორციელებენ მაღალი რისკის შემცველ სამედიცინო საქმიანობას, საქართველოს მთავრობის 2010 წლის 22 ნოემბრის №359 დადგენილებით დამტკიცებული „მაღალი რისკის შემცველი სამედიცინო საქმიანობის ტექნიკური რეგლამენტის“ შესაბამისად.“.

2. 21-ე მუხლი ჩამოყალიბდეს შემდეგი რედაქციით:

,,მუხლი 21. პროგრამის ბიუჯეტი 

პროგრამის ბიუჯეტი განისაზღვრება 21,300.0 (ათასი) ლარით, შემდეგი ცხრილის შესაბამისად

	№
	კომპონენტის დასახელება
	ბიუჯეტი
(ათასი ლარი)

	1
	მოსახლეობის სკრინინგული კვლევებისადმი ხელმისაწვდომობის   უზრუნველყოფა  (მათ შორის, მე-19 მუხლის მე-2 პუნქტის „ა“ ქვეპუნქტის „ა.ბ“ ქვეპუნქტით განსაზღვრული  პილოტური კვლევისათვის საჭირო ლაბორატორიული მასალების შესყიდვა) 
	920.0

	2
	დიაგნოსტიკის კომპონენტი
	13,260.0

	3
	მკურნალობის კომპონენტი
	6,000.0

	4
	მედიკამენტების ლოჯისტიკის კომპონენტი
	1,120.0

	 
	სულ:
	21,300.0.


„.
მუხლი 2. დადგენილება ამოქმედდეს გამოქვეყნებისთანავე.

პრემიერ-მინისტრი                                                             გიორგი კვირიკაშვილი
გ ა ნ მ ა რ ტ ე ბ ი თ ი   ბ ა რ ა თ ი

,,C ჰეპატიტის მართვის პირველი ეტაპის ღონისძიებების უზრუნველყოფის თაობაზე სახელმწიფო პროგრამის დამტკიცების შესახებ“ საქართველოს მთავრობის 2015 წლის 20 აპრილის N169

დადგენილებაში ცვლილების შეტანის თაობაზე“

 საქართველოს მთავრობის დადგენილების პროექტზე:


1. ინფორმაცია სამართლებრივი აქტის პროექტის შესახებ: 

წარმოდგენილი დადგენილების პროექტი მომზადდა შემდეგი გარემოებების გათვალისწინებით: 

2015 წელს საქართველოში ჩატარებული ჰეპატიტების სეროპრევალენტობის პოპულაციური კვლევით მიღებული C ჰეპატიტის პრევალენტობის გათვალისწინებით, C ჰეპატიტის ელიმინაციის სტრატეგიით განისაზღვრა C ჰეპატიტით ინფიცირებულ პაციენტთა პროგნოზირებადი რაოდენობა, რომელნიც ყოველწლიურად უნდა ჩაერთონ მკურნალობის პროგრამაში (დაახლოებით 20-30 ათასი ბენეფიციარი). იმისათვის, რომ მიღწეულ იქნეს დასახული მიზანი და უზრუნველვყოთ, C ჰეპატიტით ინფიცირებულ პაციენტთა აქტიური გამოვლენა, აუცილებელი ინტერვენციაა ყოველწლიურად  დაახლოებით 300-400 ათასი ადამიანისათვის C ჰეპატიტის სკრინინგული კვლევის ჩატარება.

ამ ეტაპზე C ჰეპატიტის მართვის სახელმწიფო პროგრამა მოიცავს C ჰეპატიტის სკრინინგის კომპონენტს. თუმცა, სკრინინგის პროცესის გააუქტიურებისა მიზნით, საჭიროა დამატებითი ინსტრუმენტების შემოღება. შესაბამისად, მიზანშეწონილად ჩაითვალა, გარკვეული მაღალი რისკის ინტერვენციების შემთხვევაში პაციენტებისათვის C ჰეპატიტის სკრინინგის ჩატარება. 


ამ მიზნით, სკრინინგის კომპონენტს დაემატა სახსრები დამატებითი ტესტ-სისტემების შესაძენად, რომელიც ცენტრის მიერ უსასყიდლოდ გადაეცემა იმ სამედიცინო დაწესებულებებს, რომლებიც ამბულატორიულად/დღის სტაციონარის პირობებში ახორციელებენ მაღალი რისკის შემცველ სამედიცინო საქმიანობას, საქართველოს მთავრობის 2010 წლის 22 ნოემბრის №359 დადგენილებით დამტკიცებული „მაღალი რისკის შემცველი სამედიცინო საქმიანობის ტექნიკური რეგლამენტის“ შესაბამისად.

2. პროექტის მიღებით გამოწვეული საფინანსო-ეკონომიკური შედეგების გაანგარიშება:


დადგენილების პროექტის მიღება სახელმწიფო ბიუჯეტიდან დამატებითი ხარჯების გამოყოფას არ ითვალისწინებს.

თანხების დაბალანსება განხორციელდება სახელმწიფო პროგრამებისათვის გამოყოფილი ასიგნებების შიდა გადანაწილებით. 

3. პროექტის მოსალოდნელი შედეგები:

C ჰეპატიტით ინფიცირებული პაციენტთა აქტიური გამოვლენა და მათი მკურნალობის პროცესში ჩართვა.

4. პროექტის განხორციელების ვადები:

2016 წელი.
5. პროექტის ავტორი და წარმდგენი:


დადგენილების პროექტის ავტორი და წარმდგენია საქართველოს შრომის, ჯანმრთელობისა და სოციალური დაცვის სამინისტრო.
